
Y.B. PUAN NURUL IZZAH BINTI ANWAR [ LEMBAH PANTAI ] 

minta MENTERI KEWANGAN menyatakan bagaimana pihak 

Kementerian menyelesaikan obligasi hutang kepada IPC 

sebanyak USD1.1 bilion dan apakah status pemindahan transaksi 

sebanyak USD3.5 bilion kepada Aabar Invesment PJS yang tidak 

dimiliki oleh IPIC.

JAWAPAN

Tuan Yang Dipertua,

Jumlah yang dituntut oleh IPIC adalah sebanyak USD1.1 bilion. 

Namun demikian, terdapat pertikaian di antara pihak 1MDB dan IPIC



yang bukan sahaja ke atas jumlah tersebut malah ke atas 

tanggungjawab pembayaran faedah dan prinsipal bon yang 

diterbitkan oleh 1MDB Energy Langat Ltd (USD1.75 bilion) dan 1MDB 

Energy Limited (USD1.75 bilion).

Pada masa ini, pihak 1MDB sedang mengkaji dan akan 

mengambil segala langkah yang perlu untuk membuktikan bahawa 

pihak IPIC dan Aabar Investments PJS bertanggungjawab ke atas dana 

yang telah dibayar oleh 1MDB kepada Aabar BVI berjumlah USD3.5 

bilion.

Tuan Yang Dipertua,

Bagi transaksi pemindahan dana sebanyak USD3.5 bilion kepada 

syarikat Aabar Investments PJS Limited ("Aabar BVI”), pihak 

pengurusan 1MDB telah mengikut segala terma dan syarat yang 

ditetapkan berdasarkan perjanjian yang dimeterai bersama dengan 

pihak pengurusan tertinggi IPIC dan Aabar Investments PJS ("Aabar 

Abu Dhabi”).

DARIPADA

[SELASA]

Y.B. DATO' SERI DR. WAN AZIZAH BINTI

SOALAN

WAN ISMAIL 
[ PERMATANG PAUH ]

Y.B. DATO' SERI DR. WAN AZIZAH BINTI WAN ISMAIL [ PERMATANG 
PAUH ] minta MENTERI KESEJAHTERAAN BANDAR, PERUMAHAN 
DAN KERAJAAN TEMPATAN menyatakan dan menyenaraikan jumlah dan 
lokasi rumah mampu milik yang disediakan oleh Kerajaan berbanding 
dengan sektor swasta mengikut harga rumah dan sasaran golongan 
berpendapatan rendah (Kumpulan B 40) bagi tempoh sepanjang tahun 
2011-2015 dan 2016-2020.

JAWAPAN

Tuan Yang di-Pertua,

Untuk makluman Ahii Yang Berhormat, Kementerian Kesejahteraan Bandar, 

Perumahan dan Kerajaan Tempatan (KPKT) melalui Jabatan Perumahan 

Negara telah melaksanakan Program Perumahan Rakyat (PPR) yang 

merupakan salah satu program perumahan awam yang dilaksanakan oleh 

Kerajaan Persekutuan untuk membantu golongan berpendapatan rendah 

dan golongan setinggan untuk menikmati kemudahan perumahan awam 

yang lebih selesa dan terancang.

Dari tempoh tahun 2011 sehingga 2015, Kementerian telah melaksanakan 

59 projek PPR merangkumi 23,174 unit di seluruh negara. Daripada jumlah 

tersebut, sebanyak 7 projek merangkumi 3,296 unit rumah telah siap 

dibina. Manakala 23 projek yang melibatkan 11,043 unit rumah masih 

dalam pembinaan dan baki sebanyak 29 projek iaitu 8,835 unit rumah 

masih dalam peringkat perancangan.

Bagi tempoh 2016 hingga 2020, KPKT merancang untuk membina 

sebanyak 50,000 unit rumah PPR di seluruh negara.

